
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেলেঘাটার নস্কর-রংশ




 বেলিয়াঘাটার নস্কর বংশ একটী বিখ্যাত পরিবার। ২৪ পরগণা জেলার মধ্যে ইহাদের নাম জানেন না বা শুনেন নাই, এরূপ লোক অতি অল্পসংখ্যকই দেখিতে পাওয়া যায়। কেবল ২৪ পরগণা কেন, খুলনা, যশোহর, মেদিনীপুর প্রভৃতি জেলারও অধিকাংশ অধিবাসীই এই প্রসিদ্ধ পরিবারের বিষয় অবগত আছেন। পশ্চিম বঙ্গের জমিদারদিগের মধ্যে ইহার একটী লব্ধপ্রতিষ্ঠ জমিদার বংশ; কিন্তু, জমিদারীর আয়তনের তুলনায় ইহাদের স্বনাম খুব বেশী। তাঁহাদের জমিদারী সমস্তই ২৪ পরগণা জেলার মধ্যে সীমাবদ্ধ। যদিও ২৪ পরগণা জেলার বাহিরে ইঁহাদের জমিদারী নাই, তাহা হইলেও তাঁহাদের নাম বহুদূর পর্য্যন্ত বিস্তৃত।


 ২৪ পরগণা জেলার অন্তর্গত সদর মহাকুমার এলেকাধীন সোনারপুর থানার অন্তর্ভুক্ত ক্ষেয়াদহ গ্রামে ইহাদের আদি বাসস্থান। এই স্থানটী কলিকাতা হইতে বহুদূরে নহে। উক্ত গ্রামে যদিও এখন ইঁহাদের কেহ সকল সময়ে বাস করেন না, তথাপি সেখানে তাঁহাদের বাসোপযোগী সুবৃহৎ অট্টালিকা ও সুদৃশ্য ঠাকুরদালান এখনও অতিযত্নে সংরক্ষিত হইতেছে। সেখানে প্রতি বৎসর ৺শারদীয়া পূজা মহাসমারোহে সুসম্পন্ন হইয়া থাকে। প্রতি বৎসরই উক্ত গ্রামের এবং চতুষ্পার্শ্বস্থ বহুগ্রামের অসংখ্য দীনদরিদ্র ভূরি ভোজনে পরিতৃপ্ত হইয়া থাকে এবং বহুবিধ সাহায্য লাভ করিয়া পাকে। উক্ত গ্রামে ইহাদের বংশের কে কোন্ সময়ে যে প্রথম

		 এই পাতা শেষ সম্পাদিত হয়েছে ১৬:৩৩টার সময়, ১৯ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

